
1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

Kirish. Davlat va din oʻrtasidagi oʻzaro ta’sir turli hil va dinamik jarayondir. Jamiyatning 

juda murakkab quyi tizimlari boʻlgan siyosat va din turli xil mentallitet, faoliyat, madaniyat, 

institutsional shakllanishlar va boshqa ijtimoiy koʻrinishlarda munosabatlarga kirishadi. Davlat 

va din oʻrtasidagi aloqa va munosabatlarning tabiati vaqt va makonda koʻplab oʻlchovlarda 

farqlanadi. Bu borada tarix birlashishgacha boʻlgan yaqin hamkorlik hamda dinni jamiyat 

hayotining turli xil kesishmaydigan yoʻllariga ajratilishi kabi koʻplab misollarni koʻrsatadi. 

“Siyosat” va “din”ga konseptual yondashuvlarning koʻpligini hisobga olgan holda shuni 

ta’kidlash joizki, ushbu tadqiqotda siyosat deganda ijtimoiy guruhlar va shaxslarning davlat 

hokimiyati yordamida amalga oshiriladigan qarorlarni ishlab chiqish faoliyati hamda 

manfaatlarni ifodalashda amalga oshiriladigan tarixiy-ijtimoiy tizim tushuniladi [1]. Din esa 

jamiyat ma’naviy hayotining sohalaridan biri, individual yoki guruh shakllarida amalga 

oshiriladigan, shu jumladan, turli diniy birlashmalar shaklida institutsionallashgan “dunyoning 

amaliy-botiniy rivojlanish yoʻli” [2] sifatida qaraladi va talqin etiladi. 

Mavzuga oid adabiyotlar tahlili. Jamiyatda din omili, uning yoshlar dunyoqarashi va 

tafakkuriga ta’sirining tarixiy-nazariy hamda amaliy jihatlari, ijtimoiy hamkorlik jarayonlarida 

fuqarolik jamiyatining oʻrni masalalari zamonaviy sharoitlarda koʻplab olim va 

tadqiqotchilarning diqqat markazida boʻlib kelmoqda. 

Piter Berger oʻzining oldingi qarashlarini [3] qayta koʻrib chiqib, “desekulyarizatsiya” 

[4] davrining kelishi haqidagi tezisni batafsil asoslab bergan paytdan boshlab diniy uygʻonish 

haqiqati tarix, jamiyatshunoslik va siyosatshunoslik kabi fanlarni qamrab olgan fanlararo 

tadqiqotlarning muhim elementiga aylandi. Dunyoning desekulyarizatsiyasi namoyon 

boʻlishining [5]ba’zan noaniq xususiyatiga va ijtimoiy modernizatsiya sharoitida turli xil 

natijalarga qaramay, aynan siyosiy sohada diniy uygʻonish hozirgi kun tartibidagi eng aniq va 

dolzarb tendensiya sifatida namoyon boʻladi. X.Kazanova ta’kidlaganidek, “zamonaviy 

dunyoda dinni “xususiylashtirish” haqidagi tezis endi na normativ, na empirik dalillar bilan 

himoyalanmaydi” [6]. J.Kormaning soʻzlariga koʻra, "soʻnggi bir necha oʻn yilliklar ichida din 

asta-sekin butun muhitimizga kirib bordi va, ehtimol, bizning eng muhim faoliyatimizning 

biriga aylandi" [7]. 

Zamonaviy ilmiy leksikonga faol kiritilgan ta’riflar: "desekulyarizatsiya", "dinning 

qaytishi", "dinni deprivatizatsiyasi", "diniy renessans" tushunchalari zamonaviy 

tadqiqotchilar ishlanmalarida alohida e’tiborni talab qiladigan hozirgi ijtimoiy voqelikning 

belgisiga aylangan. Ularning ahamiyati dinning hozirgi jonlanishining sabablari va oʻziga xos 

xususiyatlarini tahlil qilish bilan izohlashimiz mumkin. 

Avvalo shuni ta’kidlash kerakki, “diniy renessans hodisasi ma’naviy tiklanish hodisasi 

bilan toʻgʻridan-toʻgʻri bogʻlik emas, garchi u bilan keng miqyosda kesishuv liniyalariga ega 

boʻlsada” [8]. “Dinning davlat siyosatiga qaytishi” [9], birinchi navbatda, uning (dinning) chuqur 

ijtimoiy-madaniy xususiyatlari bilan bogʻliq boʻlib, identifikatsiyaning etnik omili bilan ham 

oʻzaro aloqadorlikda kechadi. Dinning oʻziga xoslikning (identichnost) madaniy va milliy 

mezoni xususiyatlariga ega ekanligi azaldan ma’lum. Biroq, dunyoda zamonaviy tarixiy 

oʻzgarishlar va tendensiyalar dinga uning sivilizatsiyaviy ahamiyati nuqtai nazaridan teleologik 

qiziqishni qayta tikladi. 

Borliqni birlashtiradigan va standartlashtiradigan globallashayotgan dunyoning 

muammolaridan biri bu milliy (etnik) jamoalarning oʻziga xosligini saqlab qolishini xavf ostida 

qoldirmoqda. Milliy chegaralarning nafaqat hududiy, balki, eng avvalo, sosiomadaniy jihatdagi 

xiralashuvi “oʻzlikni anglash toʻgʻrisidagi tashvish genezisini” ragʻbatlantirib, sotsiumni 

birlashtiruvchi etnik tamoyilni izlashni kuchaytirdi [10]. Shu nuqtai nazardan, dinga boʻlgan 

qiziqish uning milliy va sivilizatsiyaviy aloqalarning ichki imkoniyatlaridan kelib chiqadi. Din 

tarixiy inersiyaga ega. Boshqa ijtimoiy hodisalarga qaraganda, modernizatsiya unga kamroq 

ta’sir qiladi. Yoki, M.P.Mchedlovning fikri bilan izohlaganda: “uzoq tarixiy vaqt davomida 

oʻzgarmagan tayanch qadriyatlar, uzoq muddatli omillar mavjud, ular ma’lum bir jamiyatning 

koʻplab avlodlariga xos boʻlib, nafaqat eng muhim, balki ularni aniqlashning barqaror 

koʻrsatkichlari sifatida ham harakat qiladi” [11]. 

Zamonaviy sivilizatsiyalar nazariyasida din omili aynan shu rolda koʻrib chiqiladi. 

Siviliografiya nazariyotchilari jamiyatning ibtidoiylikdan zamonaviylikkacha boʻlgan 

rivojlanishini ifodalagani holda, aynan sivilizatsiya rivojlanishning eng yuqori bosqichi 

ekanligini e’tirof qilishadi. Shu bilan birga, jahon sotsiumi bir qator xarakterli mezonlar bilan 

ajralib turadigan mahalliy sivilizatsiyalar majmuidir. Din, shu bilan birga, ma’lum bir 

sivilizatsiya hamjamiyatiga aralashishning juda muhim elementi sifatida ishlaydi. 

"Sivilizatsiyani belgilovchi barcha ob’ektiv elementlardan eng muhimi, ammo dindir" [12], deya 

ta’kidlaydi S.Xantington. 

Tadqiqot metodologiyasi. Sivilizasiyaviy yondashuvda dinning siyosiy ahamiyatining 

oʻziga xosligi zamonaviy tarixiy voqelikda sivilizatsiya nazariyasining dolzarblashuvi 

sabablarini tahlil qilganda yanada yaqqolroq namoyon boʻladi. Dinning madaniy ahamiyatiga 

e’tiborning kuchayishi, kun tartibiga sivilizasiyaviy yondashuvni ilgari surish bir qancha 

omillar bilan bogʻliq.  

Birinchidan, bu rivojlangan davlatlardagi jadal migratsiya jarayonlari va natijada 

mamlakat ichida yangi etno-konfessional jamoalarning shakllanishida namoyon boʻladi. 

Bunday hodisa, xususan, zamonaviy Gʻarbiy Yevropa uchun juda xarakterlidir. Evropa 

hayotining iqtisodiy va ijtimoiy jozibadorligi Yevropaga kirmagan davlatlar vakillari uchun 

migratsiya motivi boʻlib xizmat qilmoqda. Bu esa, koʻplab Yevropa davlatlarida islom diniga 

e’tiqod qiluvchi muhojirlarning yirik guruhlarining shakllanishiga, ularni boshqa konfessional 

jamoalarga qaraganda ancha tez oʻsib borishiga olib kelmoqda [13].  

A.A.Ignatenko uni "har qanday "harakat" samarasiz, yoʻqotadigan va istalmagan boʻlib 

chiqadigan sugsvang bagʻrikenglik holatiga olib keldi" [14]. Ikkinchidan, siyosiy mojarolarda 

diniy omildan “foydalanish” zamonaviy xalqaro va ichki munosabatlarning oʻziga xos 

xususiyatiga aylandi. C.Xantingtonning dinlararo va millatlararo toʻqnashuvlar davri kelishi 

haqidagi bashoratlari oʻz tasdigʻini topganidan beri, islom radikal ekstremizmi tahdidi masalasi 

koʻpchilik siyosiy forumlar kun tartibidan tushmayapdi. Masalan, koʻplab tahlilchilar 

Fransiyada 2005 yil kuzida sodir boʻlgan voqealarning sabablari orasida aynan islomiy 

kontekstiga ega diniy elementni koʻrishgan. Islomiy radikalizmning xuddi shunday "izi" 2005 

yilda Buyuk Britaniyadagi teraktlarda ham izlangan edi. Masalan, Rossiyadagi har bir terror 

yoki zoʻravonlik harakati har doim "kavkaz millatiga mansub shaxs"ni aniqlash uchun harakat 

qilinadi [15]. 

Shunday qilib, din, aniqrogʻi konfessional yoʻnalish zamonaviy voqelikda "bizniki" va 

"oʻzganiki"ni aniqlashning asosiy mezonlaridan biriga aylanadi. Bunday rasmni, xususan, 

postsovet mamlakatlarida ham kuzatishimiz mumkin. Bundan tashqari, liberalizm va 

sotsializmning mafkuraviy antinomiyasining yoʻq boʻlib ketishi "usiz, liberalizmni rad etuvchi 

insoniyatning muhim qismi yerdagi adolat tantanasiga umidlar yoʻqolgandek vaziyatga tushib 

qolishiga" olib keldi. Din aynan shu ijtimoiy-mafkuraviy boʻshliqni toʻldirishga yoʻnaltiriladi 

Tahlil va natijalar. Shunday qilib, global miqyosida tarixiy-siyosat jarayonlar va din 

oʻrtasidagi munosabatlarning zamonaviy konseptual asoslarini shakllantirish jarayonida 

insoniyat jamiyati, ijtimoiy va ilmiy tafakkur asta-sekin tubdan yangi tizimga oʻta boshladi, 

unda diniy siyosatning asosiy mezoni ommaviy manfaat, davlat va dinning oʻzaro manfaatlari 

emas, balki har bir insonning dunyoqarash erkinligi shaxsiy huquqida namoyon boʻldi. Dunyo 

mamlakatlaridagi avvalgi paradigmalar har-xil oʻziga xos shakl va tafsilotlar bilan bir qator 

umumiy xususiyatlarni ochib beradi: din va davlat ittifoqi, ma’lim bir dinning hukmronligi, 

shaxsiy huquqlarga e’tibor bermaslik, dinlarning tengsiz pozitsiyasi, "nodavlat" konfessiyalarni 

kamsitish va boshqalar. Shu bilan birga, "eski" an’anada siyosat va din oʻrtasidagi 

munosabatlarning asosiy tartibga soluvchisi davlat va monarx irodasi bilan singan manfaat va 

foyda tamoyili edi. Shuni ta’kidlash kerakki, xalqaro huquqiy standartlarni shakllantirish 

jarayoni avvalgi konseptual modelning evolyutsiyasi emas, balki tarixiy jihatdan 

paradigmalarning tubdan oʻzgarishini anglatardi. Qadriyat mezonlarining oʻzi, undan keyin esa 

davlat va din oʻrtasidagi munosabatlar tamoyillari oʻzgardi. Shaxs, inson huquqlari, 

demokratiya, bagʻrikenglik, kamsitmaslik, barcha e’tiqodlarni hurmat qilish ustuvor 

qadriyatlarga aylandi. 

Xulosa. Tarixiy tahlildan ma’lumki, zamonaviy rivojlangan mamlakatlarda davlat va din 

oʻrtasidagi munosabatlar ikkita asosiy tamoyil – vijdon erkinligi tamoyili va davlatning 

dunyoviylik tamoyili asosida qurilgan. Ayrim tadqiqotchilar koʻproq jihatlarni ajratib 

koʻrsatishadi, ammo ular qaysidir ma’noda rivojlangan mamlakatlar diniy siyosatining 

konseptual asosiga aylangan ushbu ikkita asosiy tamoyilga tayanadi. 

Bugungi kunda pedagogik tadqiqotlarda yoshlar ma’naviyatini yuksaltirish, ularda 

milliy va umuminsoniy qadriyatlarga sodiqlik hissini shakllantirish, ijtimoiy-madaniy 

kompetensiyalarini rivojlantirish maqsadida diniy-ziyorat turizmi sohasida ham ilmiy 

izlanishlar olib borilmoqda[16]. 

